
VOORWOORD 

Die besondere kenmerke van die Noord-Transvaal in die 19de eeu - sy 

uitgestrektheid; moeilik bereikbaarheid van markte en skole; die groat 

swart bevolking en die siektes wat 'n besondere stempel op die blanke 

pionier se lewe, ontberinge en lyding geplaas het, het vir my as 

motivering gedien om op wetenskaplike wyse 'n klein deel van die gebeure 

in Noord-Transvaal na te vors, naamlik die bestaan van die Pietersburgse 

konsentrasiekamp tydens die Anglo- Boereoorlog. Hieraan is daar beslis 

'n behoefte aangesien _ die enigste literatuur oar die Pietersburgse 

konsentrasiekamp die kart stukke is van S .J. Lee, DIE PIETERSBURGSE 

KONSENTRASIEKAMP EN KAMPKERKHOF en K. Geertsema, 

PIETERSBURGSE KONSENTRASIEKAMP 11 MEl 1901-31 DES. 1902. Die 

stukke berus nie op diepgaande argivaliese studies nie en daarom was 

daar beslis ruimte vir verdere navorsing. 

Die onderhawige studie is 'n paging om 'n vakwetenskaplike sintese van 

die geskiedenis van die Pietersburgse konsentrasiekamp aan te bied en 

bestaande leemtes daarin te probeer aanvul. Oak die studie kan 

ongelukkig nie in aile opsigte 'n volledige weergawe van die 

konsentrasiekamp en sy geskiedenis bied nie, aangesien so min mense 

hulle ervaringe opgeteken het en soveel waardevolle feite saam met 

daardie geslag na die graf gegaan het. 

Ter inleiding word die oorlogsgebeure in Noord-Transvaal en die ontstaan 

van die konsentrasiekampbeleid behandel om die kamp oak teen die bree 

agtergrond van die oorlog in Noord-Transvaal te sien en oak as uitvloeisel 

van Britse beleid en optrede. Vervolgens word die belangrikste aspekte 

van die kamp en die kamplewe as temas in afsonderlike hoofstukke 

behandel. Ter wille van 'n geheelbeeld word ten slotte oak aandag gegee 

aan die twee ander kampe te Pietersburg en die terugverskuiwing van 

die mense uit Natal na Pietersburg. 

Die twee inleidende hoofstukke berus op 'n studie van sekondere werke. 

Vir die res van die studie is daar gebruik gemaak van argivaliese 

materiaal, koerante, tydskrifartikels, verhandelings, stud iestukke en 

herinneringe. Die studie is bemoeilik deurdat die meeste materiaal die 

Britse weergawe van die gebeure is . Daar is slegs enkele herinneringe 

van Boerekant oor die Pietersburgse konsentrasiekamp beskikbaar en dan 

slegs ook net oor sekere aspekte van die kamp en kamplewe. Slegs een 

oorlewende kon gevind word wat ook net sekere gebeu re rondom die 

konsentrasiekamp duidelik en helder kon herroep. 

Ter wille van historiese juistheid word die destydse eenhede van inhoud, 

mate, afstand, geld en gewig in die teks gebruik. Waar noodsaaklik 1s 

die gemetriseerde weergawe daarvan tussen hakies weergegee. 

